
Г.Г. Вурдовалы
dorjamasnym@yandex.ru
Пыдди пуктана Галина Геннадьевна!
«Сыктывкар» кар кытшлӧн муниципальнӧй юкӧнса администрация видлаліс Тіянлысь шыӧдчӧмнытӧ, кӧні юасянныд коми йӧзкотырын да канмуын тӧдчана уджалысь, Коми автономия артмӧдӧм-сӧвмӧдӧмӧ ыджыд пай пуктысь Дмитрий Александрович Батиевлысь паметьсӧ нэммӧдӧм йылысь. Шыӧдчӧмнытӧ видлалӧм бӧрын юӧртам со мый.
Д.А. Батиевлысь паметьсӧ нэммӧдӧм серти.
«Сыктывкар» КК МЮ администрацияын уджалӧ Культура да история озырлун, нималана йӧзлысь паметьсӧ нэммӧдӧм серти комиссия (водзӧ – Комиссия). Сэтчӧ пырӧны та серти уджсӧ бура тӧдысь чина йӧз да общественникъяс. «Сыктывкар» КК МЮ сӧвет 2014 во урасьӧм тӧлысь 12 лунӧ 22/2014 – 341 №-а помшуӧмӧн примитӧма «Сыктывкар» кар кытшса муниципальнӧй юкӧнлӧн эмбурӧ пырысь здание, стрӧйбаяс, сооружениеяс банъясын, му участокъясын да (либӧ) объектъясын памятникъяс, мемориальнӧй пӧвъяс, мукӧд мемориальнӧй сооружение сувтӧдӧмӧн тӧдчана уджалысьяслысь, нимӧдана йӧзлысь паметьсӧ, историяын лоӧмторъяссӧ да казьтылан кадпасъяссӧ «Сыктывкар» кар кытшса муниципальнӧй юкӧнын нэммӧдан пӧрадок йылысь положение. Комиссияыс уджалӧ сы подув вылын.
Нэммӧдӧм йылысь вӧзйӧмъяссӧ Положение серти сетӧны Коми Республикаса канму власьт органъяс, Коми Республикаын меставывса асвеськӧдлан органъяс, став сикас котыртан-инӧда формаа юридическӧй кывкутысьяс, ӧтйӧза организацияяс (водзӧ – водзмӧстчысьяс).
Положениеыс урчитӧ, мый нэммӧдӧм йылысь вӧзйӧмӧн водзмӧстчысьяс сетӧны «Сыктывкар» КК МЮ администрацияын культураӧн веськӧдланінӧ либӧ ыстӧны заказнӧя пошта пыр татшӧм документъяс:
1) ходатайство, кӧні индӧма нэммӧданногсӧ;
2) бӧрйӧм нэммӧданногсӧ гижӧмӧн подулалӧм;
3) историко-биографическӧй либӧ историческӧй справка, мыйӧн эскӧдӧма тӧдчана уджалысьлысь, нимӧдана мортлысь заслугаясӧ либӧ сійӧс, мый историяын лоӧмторйыс, казьтылан кадпасыс збыльӧсь;
4) архивысь документ копияяс, мыйӧн эскӧдӧма тӧдчана уджалысьлысь, нимӧдана мортлысь заслугаяссӧ либӧ сійӧс, мый историяын лоӧмторйыс, казьтылан кадпасыс збыльӧсь;
5) нимӧдана мортӧс оланпас серти петкӧдлысьяссянь, сылӧн рӧдкутысьяссянь нэммӧданногсӧ индӧмӧн гижӧм сӧгласлун сы вылӧ, медым збыльмӧдны нимӧдана мортлысь паметьсӧ нэммӧдӧм серти уджъяс;
6) памятник, мемориальнӧй пӧв, мукӧд мемориальнӧй сооружение сувтӧданін йылысь гижӧм вӧзйӧм, кӧні фото вылын петкӧдлӧма местасӧ, кытчӧ кӧсйӧны меститны памятниксӧ, мемориальнӧй пӧвсӧ, мукӧд мемориальнӧй сооружениесӧ;
7) мемориальнӧй пӧвлӧн, памятниклӧн, мукӧд мемориальнӧй сооружениелӧн сикас серти, памятник, мемориальнӧй пӧв, мукӧд мемориальнӧй сооружение вылын гижӧд серти гижӧм вӧзйӧм (эскизнӧй проект);
8) памятник, мемориальнӧй пӧв, мукӧд мемориальнӧй сооружение сувтӧдӧм вылӧ здание, стрӧйба, сооружение, му участок киын кутысьлысь, зданиеӧн, стрӧйбаӧн, сооружениеӧн, му участокӧн вӧдитчысьлысь (найӧс кӧртымалысьлысь) могъяс да уджмогъяс збыльмӧдысь органлӧн гижӧм сӧгласлун;
9) сэк, кор водзмӧстчысь сетӧ (ыстӧ) республика тӧдчанлуна культура озырлун объект вылын либӧ культура озырлун объектлӧн мутасын памятник, мемориальнӧй пӧв, мукӧд мемориальнӧй сооружение сувтӧдӧмӧн нэммӧдӧм йылысь вӧзйӧм, – Коми Республикаса культура министерстволӧн гижӧм сӧгласлун;
10) памятник, мемориальнӧй пӧв, мукӧд мемориальнӧй сооружение проектируйтӧм, вӧчӧм, сувтӧдӧм серти уджъяс сьӧмӧн могмӧдӧм йылысь гижӧм кӧсйысьӧм.
Тайӧ документъяссӧ пошта пыр ыстігӧн колӧ, медым вӧлі найӧс сетӧм йылысь уведомление, накӧд ыстӧмтор серти опись.
Культура да история озырлун, нималана йӧзлысь паметьсӧ нэммӧдӧм серти комиссия видлалӧ сетӧм документъяссӧ да примитӧ на серти лӧсялана помшуӧм (сӧгласуйтӧ/оз сӧгласуйт).
Содтӧд юӧртам сы йылысь, мый бӧръя кадӧ карын сувтӧдӧма Коми Республикаын тӧдчана уджалысьяслы, Айму вӧсна Ыджыд тышын участвуйтысьяслы дасьысь унджык мемориальнӧй пӧв, карса уличьяслы сетӧма Коми АССР-са канму уджалысь З.В Паневлысь да туялысь-социолог П.А. Сорокинлысь нимъяс.
Д.А. Батиев йылысь небӧг йӧзӧдӧм серти.
Д.А. Батиевлӧн олӧм да удж йылысь небӧгсӧ, дерт жӧ, зэв окотапырысь йӧзыс лыддясны, но зэв жаль, мый карса администрациялӧн уджӧ небӧгъяс йӧзӧдӧмыс оз пыр. Вӧзъям Тіянлы шыӧдчыны Коми Республикаса цифра отсӧгӧн сӧвмӧдан, йитӧд да юӧр сетан министерствоӧ, кодлӧн уджмогъясӧ пырӧ тайӧ уджыс. Ми отсалам йӧзӧдны муниципальнӧй библиотекаяслӧн сайтъясын небӧглысь электроннӧя цифруйтӧм вариантсӧ.
«Сыктывкар» кар кытшса муниципальнӧй юкӧнлӧн администрацияса юралысьлӧн 2008 во 10.29 лунся 10/4160 №-а шуӧмӧ вежсьӧмъяс пыртӧм серти.
«Местаяс (му участокъяс), кӧні оз позь нуӧдны публичнӧй мероприятиеяс, индӧм йылысь» «Сыктывкар» кар кытшса муниципальнӧй юкӧнлӧн администрацияса юралысьлӧн 2008 во 10.29 лунся 10/4160 №-а шуӧмлӧн 2 пунктӧн урчитӧма (водзӧ – 10/4160 №-а шуӧм) Сыктывкарын объектъяскӧд орчча мутасъяслысь мудоръяссӧ, кӧні оз позь нуӧдны публичнӧй мероприятиеяс. На лыдӧ пырӧны Коми Республикаса Оланподув ёрдлӧн да Коми Республикаса арбитражнӧй ёрдлӧн зданиебердса меститчысь мутасъяс.
10/4160 №-а шуӧм дорӧ 2 №-а да 4.1 №-а содтӧдъясын опишитӧма мутасъяслысь мудоръяссӧ, кутшӧмъяс матынӧсь Сыктывкар, Коммунистическӧй ул., 8 к. инпас серти Коми Республикаса Оланподув ёрдлӧн да Ленин ул., 60 к. инпас серти Коми Республикаса арбитражнӧй ёрдлӧн зданиеяс дорӧ.
«Собраниеяс, митингъяс, демонстрацияяс, шествиеяс да пикетированиеяс йылысь» 2004 во 06.19 лунся 54-ФЗ №-а Федеральнӧй оланпасын (54-ФЗ №-а Федеральнӧй оланпас) 8 статьялӧн 2 юкӧнса 3 пункт серти местаяс лыдӧ, кӧні оз позь нуӧдны публичнӧй мероприятиеяс, пырӧны тшӧтш и ёрдъяслӧн зданиеясдорса мутасъяс.
Сы йылысь, лӧсялӧ-ӧ тайӧ нормаыс Оланподувлы, унаысь видлавлісны Россия Федерацияса Оланподув Ёрдын (2007 во 05.29 лунся 428-О-О №-а кывкӧртӧд; 2019 во 12.05 лунся 3278 №-а кывкӧртӧд).
Россия Федерацияса Оланподувлӧн положениеясыс урчитӧны сійӧс, мый Россия Федерацияын правосудиесӧ збыльмӧдӧ сӧмын ёрд (118 статья, 1 юкӧн), а сідзжӧ сійӧс, мый ёрдысьясыс асшӧрӧсь да мыджсьӧны сӧмын Россия Федерацияса Оланподув да федеральнӧй оланпас вылӧ (120 статья, 1 юкӧн). Россия Федерацияса Оланподув Ёрдлы тайӧ положениеяс вылӧ мыджсьӧмӧн вӧчис кывкӧртӧд, мый федеральнӧй оланпас дасьтысьлы оланподувлысь индӧм нормаяссӧ, справедливӧй да асшӧр правосудиеӧн мортлысь инӧдъяс да вӧля могмӧдӧмсӧ тӧд вылӧ босьтӧмӧн, быть колӧ урчитны мераяс, кутшӧмъяс оз сетны позянлун тӧдчыны ёрд вылӧ. Татшӧм мераяс лыдӧ пырӧ и сійӧ, мый ёрдъяслӧн зданиеясдорса мутасъясын оланпастэчас серти оз позь нуӧдны публичнӧй мероприятиеяс. Россия Федерацияса Оланподувлӧн 31 да 55 статьяяс (3 юкӧн) серти тайӧ ӧлӧдӧмсӧ оз вермыны видлавны сы боксянь, мый сійӧс абу подулалӧма оланподулӧн, сы боксянь, мый сійӧ торкалӧ гражданалысь мирнӧй собраниеяс вылӧ оланподув инӧдсӧ. 
Степан изэрд пырӧ Коми Республикаса Оланподув ёрдлӧн да Коми Республикаса арбитражнӧй ёрдлӧн зданиеясдорса мутасъяслӧн мудоръяс лыдӧ, кӧні оз позь нуӧдны публичнӧй мероприятиеяс.
2021 вося тӧвшӧр тӧлысьын Сыктывкарлӧн карса ёрдын видлалӧма, лӧсялӧ-ӧ 10/4160 №-а шуӧмыс оланпастэчаслы. Видлалӧм бӧрын ёрд эз эрдӧд оланпастэчас нормаяс токалӧмсӧ.
Д.А. Батиевлӧн олӧмлы да уджлы сиӧм конференция нуӧдӧм серти.
Конференция дасьтӧмсӧ да нуӧдӧмсӧ позьӧ видлавны Коми Республикаса велӧдан, наука да том йӧз политика министерствоын сы вӧсна, мый вылыс да шӧр тшупӧда уджсикасӧ велӧданінъясӧн веськӧдлӧ тайӧ ведомствоыс.
Ми дасьӧсь содтӧд видлавны конференция дырйи карса школаясын велӧдчысьяслысь участвуйтӧмсӧ да корны тайӧ аддзысьлӧм вылӧ «Сыктывкар» КК МЮ администрацияын велӧдӧмӧн веськӧдланінса специалистъясӧс.
Ӧні «Сыктывкар» КК МЮ администрация отсалӧ дасьтысьны Коми Республикалӧн 100 волы сиӧм мероприятиеяс нуӧдӧм кежлӧ. Корам Тіянӧс пырӧдчыны тайӧ уджӧ.
Аттьӧ Тіянлы йӧзкотырлӧн олӧмӧ зіля пырӧдчӧмысь.
«Сыктывкар» КК МЮ администрацияӧн
юрнуӧдысьӧс вежысь                                                                                      Е.В. Семейкина
Агаркова Татьяна Михайловна
8(8212)294-236

